
МАҚОЛА ҲАҚИДА  

Калит сўзлар: рельс, темир йўллар, 

улоқсиз темир йўл(плет)лари, темир бетон 

шпалалар, замонавий қурилмалар. 

Аннотация: Мақолада улоқсиз 

темир йўлларни ётқизишда мавжуд 

ресурсларидан оқилона фойдаланишни 

таъминлайдиган, энергия тежамкор ва 

ресурс тежамкор технологияларни жорий 

қилиш йўлили билан ишлаб чиқариш 

харажатлари ва уларнинг таннархини 

изчил равишда пасайтириб боришга, шу 

билан бирга техника хавфсизлиги 

талабларини таъминлашга катта эътибор 

қаратиш юзасидан олиб бориладиган 

илмий тадқиқот иши мақсад ва вазифалари 

белгиланади. 

СОВЕРШЕНСТВОВАНИЕ ТЕХНОЛОГИИ УКЛАДКИ ЖЕЛЕЗНОДОРОЖНЫХ 

ПУТЕЙ НА ЖЕЛЕЗНОДОРОЖНОМ ТРАНСПОРТЕ 

О СТАТЬ Е  

стропила (плет), железобетонные шпалы, 

современные приспособления. 

Аннотация: Цель статьи - 

обеспечить рациональное использование 

имеющихся ресурсов при строительстве 

железных дорог, поэтапное снижение 

себестоимости продукции и ее 

себестоимости за счет внедрения 

энергосберегающих и 

ресурсосберегающих технологий, а также 

обеспечить требования безопасности. 

определены функции. 

КИРИШ 

Бугунги кунда «Ўзбекистон темир йўллари» акциядорлик жамияти ўзининг 

техник базасини тизимли равишда илғор, замонавий темир йўл техникалари билан 

бойитиб келмоқда.  Тортишнинг янги прогрессив (илғор) турлари кенг жорий этилиб, 

йўлларда ҳаракат тезлиги ортиб бормоқда. Бунинг натижасида мавжуд ички йўлларда 

ҳаракат зичлиги ошишиб бормоқда. Йўллардаги ҳаракат зичлигини ошиши ўз 

навбатида янги темир йўл линияларини қуришга, мавжудларини эса реконструкция 

ёки модернизация қилишга кенг кўламда имкониятлар яратмоқда.  

АСОСИЙ ҚИСМ 

«Ўзбекистон темир йўллари» АЖ йўл хўжалинининг катта узунликдаги рельс 

плетли улоқсиз йўл конструкциясига ўтиши техник ва технологик муаммоларни ҳал 

қилишга қаратилган бўлиб, ана шу муаммолар ҳал қилиб бориши билан босқичма-

босқич амалга ошириб борилиши лозим. 

Катта узунликдаги рельс плетли улоқсиз йўл конструкциясига ўтишнинг 

марказий технологик муаммоларидан бири рельс плетларини ётқизиш ёки едирилган 

(эскирган) плетларни янгилари билан алмаштириш муаммосидир. Анъанавий равишда 

янги темир йўлларни қуришда ва йўлнинг юқори қурилмасини капитал таъмирлашда 

анъанавий тарзда йўлга дастлаб 25 м узунликдаги инвентар рельслар ётқизилади. 

Шундан сўнг эса инвентар рельслар улоқсиз йўл рельс плетлари билан 

алмаштирилади. 

 

 

 

 

 

 

 

 

 

1-расм. Улоқсиз темир 

йўл(плет)ларини ётқизиш жараёни 

Катта узунликдаги плетларга ўтишда қуйидагиларни таъминлаш талаб этилади: 

Поездларнинг ҳаракатланиш графигида инвентар рельсларни катта узунликдаги 

улоқсиз рельс плетлари билан алмаштиришга мўлжалланган «дарчалар» (“окнолар”) 

давомийлигини имкон қадар қисқартириш; 

Плетни маҳкамлаш режими, унда унинг бутун узунлиги бўйлаб бўйлама ҳарорат 

кучларининг оптимал даражаси ўрнатилади (бутун плетнинг амалдаги меъёрларда 

белгиланган бир хил оптимал ҳароратда маҳкамланиши таъминланиши шарт); 

Қўл меҳнати улушини максимал даражада камайтириш, чунки плетларни 

маҳкамлаш ишлари йилнинг энг иссиқ даврида амалга оширилади; 

Ишларнинг механизацияланганлик даражасини имкон қадар ошириш, бу 

ишларнинг юқори сифатини ва уларни бажаришга қилинадиган сарф-харажатлар 

камайтирилишини таъминлайди; 

рельслар ва деталей оралиқ рельслар маҳкамлагич деталларининг шикастланиши 

ва деформацияланишига йўл қўймаслик. 

Йўл иншоотларини ривожлантиришнинг ҳозирги босқичи темир йўлни 

таъмирлаш ва техник хизмат кўрсатишнинг ресурсни тежовчи илғор технологиялари, 

юқори маҳсулдорликдаги йўл машиналари, улоқсиз йўлни ўз ичига олган самарали 

йўл конструкцияларини жорий этишнинг тобора ортиб бораётгани билан 

тавсифланади.  

Улоқсиз йўлнинг нормал ишлашини ва ундаги поездлар ҳаракати хавфсизлигини 

таъминлаш улоқсиз йўлнинг плетлари(рельс)ни ётқизишдан бошланади. Улоқсиз 

йўлнинг мавжуд дизайни, уни ётқизиш ва ишлатиш усуллари унинг самарадорлигини 

янада ошириш учун ҳали ҳам кўп жиҳатдан такомиллаштирилиши мумкин.  

ХУЛОСА 

Бугунги кунда улоқсиз темир йўл(плет)ларни ётқизиш технологиясини 

токомиллаштиришда мавжуд ресурсларидан оқилона фойдаланишни таъминлайдиган, 

энергия тежамкор ва ресурс тежамкор технологияларни жорий қилиш йўли билан 

ишлаб чиқариш харажатлари ва уларнинг таннархини изчил равишда пасайтириб 

боришга, шу билан бирга техника хавфсизлиги талабларини таъминлашга юқори 

даражада катта эътибор қаратилмоқда. 

Юқоридагилардан келиб чиқиб, изланувчи ўз олдига қуйидаги тадқиқот 

вазифаларини қўяди:  

 рельс илгичларининг (захватларининг) муқобил (альтернатив) конструкцияси 

учун техник вазифа ишлаб чиқиш; 

 рельс илгичларининг (захватларининг) муқобил (альтернатив) конструкцияси 

учун конструкторлик ҳужжатларини ишлаб чиқиш; 

 рельс илгичлари (захватлари) синовлари дастури ва уларни ўтказиш услубиётини 

ишлаб чиқиш; 

 роликли иккиталик (жуфт) рельс илгичининг (захватининг) тажриба намунасини 

тайёрлаш. 

 роликли илгич (захват) ва роликли иккиталик (жуфт) илгични (захватни) 

эксплуатация қилиш учун йўриқноманинг биринчи таҳририни ишлаб чиқиш. 

